Filemoén 1 i Filemon 7

LIJE'E SAN PABLO LINIE'EPA
FILEMON

llya'ninPablo, iya'i'huexiJesucristo, alfi'ecompa
acadena catejma’. Illanc', iya' y lalpima Timoteo,
alinit'ehuo' umFilemon, ima' alpima. Ima' jouc'a
illanc' al'eyi lipenic' Jesucristo. 2Jouc'a alinil'ehuo'
ima' malpima cacano' Apia. Ma 'anuli alinil'ehuo
ima' malpima Arquipo. Illanc' jouc'a ima
um'Arquipo lihuejyi Jesucristo. Ilque alcuxenga
to calCapitan. Jouc'a linil'ela' lapimaye nafolyomma
lomejutt umFilemon. 3 LanDios cal'Ailli' y
lalPoujna Jesucristo titoc'itsolhuo', tipac'e'etsolhuo’
lolpicuejma’'.

46 Alminno: “Filemo6n ma' al tinca ti'huaiyinge
talPoujna Jesucristo, ti'ela’ capic'a lapimaye,
ilne jouc'a ihuexi LanDios”. Toliya ma
capalaic'o LanDios, ilque ainenDios, cax'najtsi'i,
canujuaishuo' ima' umFilemon. Cami LanDios:
“Cax'najtsi'ihuo’, Filemon timujyoxi ti'huaiyinge
Jesucristo.  Titoc'ila' lipimaye. Mi'ay tolta'a
lalpima limetsaico'me xonca acuajmaica jahuay
al c'a lalapi'imponga’. Tolta'a tixinim'me acueca’'
lalPoujna Jesucristo, tixinim'me ac'a lo'epa ilque.”

7 Maipima Filemon, iya' camihuo: Alcuejpd
lof'epa ima'. Toliya illanc' ixocumma calata.
Alu'imponga’ ima' to'ela’ capic'a lixanuc' LanDios,
micuaita lomejut'l, tapenufila'. Ilniya tunxac'eyi,
tuyalainayi tixoqui quileta.

8 Itsiya caxa’huehuo' to'ela' xonca. Linca Cristo
lapi'ipa laimane, nipajnya cacuxe'mo’, itsiya
aicacuxeyaco’, ma le'a caxa’huehuo' to'ela’
to laifmiyaco'. 9 Iya' ninPablo joupa attojpa
xans, alfi'ecompa acadena catejma’, iya' i'huexi
Jesucristo. Ja'ni ima' al'ay capic'a, to'ela' ma to
laifxa’huepo'. 10 Caxa’huehuo' tapenufnala' ifca'a
lai'hua Onésimo. Ma calfi'iya fa'a, aipalaic'ocopa
lalPoujna Jesucristo. Toliya i'ipa ats'e lipepajnya
ifca'a Onésimo, cacua: “IIque ai'hua”.

11 Li'ipa, ilca'a aiqui'ic' quitoc'ihuo'. Itsiya tinca
ipaicopa. Iya' altoc'i. Ima' jouc'a titoc'ito' jilpiya.
12 Ttsiya cummenghua, ticuainatsi pe lofpa'a.
[lca'a laifnummenapa ti'onlcospa to lainunxajma'.
Tapenufnala'. 13Iya' cuya'e' Lataiqui', ite loya'apa
al c'a lixpic'epa LanDios.  Toliya al'nolcompa,
alfi'enno. Ima' aimi'iya mocuaiya maltoc'iya.
Iya' nipajnya canes'ma: Tipanenni Onésimo,
attoc'i'ma. 14 Iya' a'i tolta'a caicuac'. Iya' caituca'
aicaxpic'e tolta'a laif'eya. Ma' ima' toxpic'e'ma,
aicacuxe'ehuo'. Toxpic'ela' ima' conFilemon. Iya'
aimi‘iya cacuxe'eyaco'to'ela' ite al c'a. Ima' cotuca’
toxpic e'ma lof'eya. 15 Tama oque' afane’ quitine
ima' e]a(: 'yopa lomane Onésimo, iya' cacua tolta'a
ixpic' epa LanDios. Itsiya tipainahuo. Ticuainatsi
jilpe, ima' tapenufnata' nulemma. 16 Tapenufnata'.
Itsiya a'i ma le'a comozo, ilca'a opima. To'ela'
capic'a juaiconapa. lIya' linca ca'ay capic'a. Ima’
opoujna, xonca to'eta' capic'a. Imanc' unc'oquexi’
itsiya ma' anuli lolPoujna.

171ya' camihuo': Ja'ni ma' alinca ima' alejmalep4,
ja'ni ima' alimetsaijma anuli latpicuejma', ma to

malapenufi iya' tote tapenufnata' Onésimo.

18 Ja'ni inantsejpo’ o itaiyinc'ehuo’, taputijnla',
tainila', tonesla': “Iita'a, Pablo attaiyinc'e”. 19 Iya'
caituca' quiniti: “Iya’ ninPablo ca'najtse'ena'mo™.
Ima' altaiyinc'e lomulijcopa lopitine, ite al ts'e lo-
pitine lepi'ipo’ LanDios. Aicamiyaco' al'najtse'ela’
ile lopitine. Linca aimi'iya mal'najtse'eya. Ma le'a
caxa'’huehuo': Tapenufnata' Onésimo.

20 Maipima Filemén, aimocuanaj'moxi.
Ninc'oquexi' al'huaiyijnyi Jesucristo. To'nujuaisla’
lal'e'eponga’ lalPoujna.  Tolta'a to'e'ma ma to
laifxa'huepo'. Tijoula' aicaxhuelconaya.

21 Tya' ca’huaiyijnhuo' juaiconapa. Cacua:
“Laipima Filemon lihuejco'ma, ti'e'ma to laimipa.
Ti'e'ma xonca.” Toliya iya' quinit'ehuo'. 22 Jouc'a
camihuo', caxa’huehuo Lapi'ita laifpanc'eya.
Aixina' imanc' tolsa'hueyi LanDios altoc'ita'. Toliya
cacua: LanDios luxX'masna'ma. Lapiima lane
cacuaitsi pe lolmana'.

23Tinonghuo' Epafras, ilque iya' altats'eninga' an-
uli, lihuejyi anuli Jesucristo. 24 Jouc'a tinonghuo'
Marcos, Aristarco, Demas y Lucas. Al'eyi anuli
lipenic' talPoujna Jesucristo.

25 Jesucristo titoc'itsolhuo', tipaxnetsolhuo'
lolpicuejma’.

